
  
 
  

 

 

O CAMBIO CLIMÁTICO 
 

QUE É O CAMBIO CLIMÁTICO? 
 
Todos oímos falar de que o clima está a cambiar e que os seus efectos terán 
consecuencias sobre a nosa vida cotiá. Pero, sabes realmente a que se refire? que 
factores inflúen na súa evolución? é algo natural ou provocado polo home? 
Imos ir tratando de aclarar un pouco todo isto. 
 
Cambio climático 
 
Como indica o seu nome, trátase de que se produzan cambios no clima. Non se trata 
de algo puntual no tempo, senón de tendencias que levan a que zonas do planeta 
pasen dun clima a outro. 
 
Factores que provocan efectos sobre o clima 
 
Grazas ao estudo do pasado e  os fenómenos que se producen na actualidade, os 
científicos conseguiron determinar un conxunto de fenómenos que actúan sobre o 
clima.  
 

¶ Factores externos. Aínda que poida parecernos  estraño, non todo depende 
do que ocorre dentro da nosa atmosfera. Os fenómenos astronómicos teñen 
tamén unha grande importancia. 

 
o Variacións solares. Calquera pequeno cambio que se produza no Sol 

ten efectos moi importantes sobre a Terra.  Como a súa emisión de 
enerxía non é totalmente uniforme no tempo, afecta en determinados 
momentos de forma significativa no clima. 

 
o Cambios orbitais. Aínda que nunha vida humana non notemos ningún 

cambio, a órbita da Terra en torno ao Sol sofre variacións ao longo do 
tempo. 
 
Á Cambio na orientación do eixe de 

rotación. Adóitase coñecer como  
precesión dos  equinoccios. 
Prodúcese porque o eixe da Terra vira 
de forma constante como se fose 
unha  buxaina. Móvese de forma tan 
lenta que en completar un xiro tarda 
25.776 anos. Evidentemente, ao 
cambiar a orientación, tamén varía a 
cantidade de radiación solar que 
recibe cada área do planeta. 
 

                                                                                                                     Fonte:  Wikipedia 

Á Oblicuidade orbital. A inclinación do eixe terrestre non é 
constante, sofre pequenas variacións que o fan oscilar entre 
22.1° a 24.5° nun ciclo que dura uns 41.000 anos 
 

 
 

 



  
 
  

 

 

Á Excintricidade da órbita. A traxectoria da Terra en torno ao Sol 
tamén sofre pequenos cambios. E estes teñen efectos sobre o 
clima aínda que a escala humana son imperceptibles. 
 

o Impactos de meteoritos. Por sorte non é un fenómeno habitual nin 
como aparece no cine. O choque coa Terra dun gran meteorito non só 
provoca danos na zona de impacto. Tamén grandes cambios no clima 
como consecuencia do ñpoò que cobre a atmosfera tras estas 
catástrofes.  

Recreación do impacto que levou á extinción dos dinosauros. Fonte: NASA 
 
ACTIVIDADE. Busca información sobre o fenómeno que se co¶ece como ñM²nimo de  
Maunderò e prepara un vídeo narrando, como se foses un xornalista, en que consiste.   

 

¶ Factores terrestres. O noso planeta ten un comportamento dinámico. As 
placas móvense, os océanos teñen correntes, a atmosfera cambia de forma 
constanteé todo iso inflúe no clima. 

 
o Deriva continental. O desprazamento dos continentes provoca que as 

grandes masas de terra emerxida varíen a súa posición, o que deriva 
en efectos moi importantes sobre o clima. 
 

o Composición atmosférica. Se viaxásemos no tempo ata a época da 
aparición dos seres vivos, atopariámonos unha atmosfera  irrespirable 
para nós, con moi  pouco osíxeno. Estes cambios na súa composición 
son fundamentais para o quecemento ou arrefriamento do planeta. Se 
aumenta a cantidade de CO2, favorécese o incremento de temperatura, 
pero se pola contra os que se incrementan son os óxidos de xofre 
/emitidos polos volcáns) contribúen ao contrario, a tendencia é a 
arrefriarse.  
 

o Correntes oceánicas. Aínda que os océanos nos parezan grandes 
masas de auga homoxéneas, nada máis lonxe da realidade. Se os 
observamos con detalle observaremos que hai correntes máis cálidas e 
máis frías, igual que zonas con distintas salinidades. Que unha corrente 
cálida chegue á costa dun continente provoca un clima moito máis 
suave. 
 



  
 
  

 

 

o Campo magnético. Aínda que moitas veces pensemos nel como un 
sistema para orientarnos, é moito máis que iso. Grazas á súa presenza 
gran parte das partículas que chegan do Sol en forma de vento solar 
son detidas. Calquera variación importante nel provoca efectos sobre o 
clima. 
 
 

ACTIVIDADE. Busca información sobre a latitude e lonxitude de Madrid e New York e 
o seu clima e contesta as seguintes preguntas. 

 
a. Cal é a súa latitude? 

 
b. En cal vai máis frío no inverno?  

 
c. Como podes explicalo se a latitude é a mesma? Non deberían ter climas 

similares? 
 

d. Busca información sobre correntes oceánicas e partindo dela intenta explicar a 
diferenza de clima entre elas. 

 
 

¶ Humanos. Aquí aparece o factor máis recente que inflúe sobre o clima: NÓS. 
Os humanos durante miles e miles de anos tivemos unha presenza limitada 
sobre o planeta. Pero nos últimos cen anos a poboación mundial aumentou de 
forma exponencial. Ademais, desenvolvemos tecnoloxías que xeran residuos 
ou gases que poden afectar ao clima. 
 

o Liberación de gases de efecto invernadoiro. Chamamos así aos 
gases que favorecen o quecemento do planeta. Os principais son o 
vapor de auga, o dióxido de carbono, o metano e o ozono. E en moitas 
actividades humanas, liberamos á atmosfera grandes cantidades 

 

 Metano. As actividades humanas como a gandería ou o 

uso de combustibles son un factor importante nos niveis 
de metano atmosféricos. Estímase que xa superan ás 
emisións naturais. 

 
Dióxido de carbono. Coa revolución industrial iniciouse a 
queima masiva do que chamamos combustibles fósiles 
(carbón e petróleo principalmente). Esta combustión 
libera cantidades enormes de dióxido de carbono. 
Distintos estudos estiman que desde finais do S. XVIII á 
actualidade a súa presenza na atmosfera incrementouse 
máis dun 35%. 

 
Aerosois e feluxe. Parte da contaminación que xeramos 

é por partículas que quedan en suspensión e escurecen a atmosfera. Este tipo 
de efectos tenden a favorecer unha diminución da temperatura porque actúan 
como ñespellosò, reflectindo a luz do Sol. A²nda que poida parecer anecdótico, 
é un efecto moi importante da nosa ACTIVIDADE. 
 



  
 
  

 

 

ACTIVIDADE. Aquí tes dúas imaxes da ñpolilla moteadaò. É un exemplo de cambio 
evolutivo provocado pola contaminación. Busca información e prepara unha 
presentación explicando os motivos e a situación actual.  

 
 

 
 

 
 
 
 
 
 
EFECTOS DO CAMBIO CLIMÁTICO ï QUECEMENTO GLOBAL 
 
Xa falamos de que provoca o que chamamos cambios climático. Pero o que realmente 
debe preocuparnos é os efectos que ten sobre o noso planeta e as nosas vidas. En 
moitas ocasións simplificamos o problema e só pensamos que subirá algo a 
temperatura.  
 
Pero as consecuencias son moito máis graves. Neste momento da historia todos os 
datos apuntan a que estamos nun momento de incremento da temperatura media do 
planeta. Por iso máis que de cambio climático deberiamos falar de quecemento global. 
 
Este quecemento, pode derivar nos seguintes problemas. 
 

¶ Fenómenos  meteorolóxicos extremos. Como se deduce do nome, refírese a 
situacións pouco habituais como ondas de calor ou frío ou grandes tormentas 
ou tornados. Aínda que aínda non hai estudos definitivos, todo apunta a que co 
quecemento do planeta están a aumentar as situacións extremas.  

 

¶ Derrétense os polos. As zonas máis frías do planeta son as máis sensibles 
nestas primeiras fases de quecemento global. As zonas polares estanse  
derretendo, o que ten como consecuencia inmediata o cambio nos ecosistemas 
e o incremento do nivel do mar.  

 
 
 
 
 
 
 
 
 
 
 
 
 
 

¶ Sobe o nivel do mar. Calcúlase que desde 1990 o nivel medio dos océanos  
aumentou uns 10cm. Pode parecernos moi pouco, pero se esta tendencia se 
mantén nunhas décadas zonas como os Países Baixos estarán baixo as augas 
e as nosas costas non serán nada parecidas ás actuais. 



  
 
  

 

 

ACTIVIDADE. Entra na web  https:// coast. noaa. gov/ slr/ e compara o efecto das 
variacións do nivel do mar sobre catro puntos distintos do planeta. Recomendámosche 
que inclúas Venecia,  Países Baixos e  Galicia. 

¶ Cambios nos ecosistemas. No noso egoísmo como especie, non adoitamos 

pensar nas consecuencias que ten o quecemento global sobre os outros seres 
vivos do planeta. Calquera cambio na temperatura leva efectos nos 
ecosistemas que en moitos casos serán 
irreversibles. Como exemplo, o goberno dos 
Estados Unidos calcula que dous terzos dos 
osos polares desaparecerán antes de 2050 
polo quecemento das zonas polares.  
 

¶ Determinamos o clima do futuro. Os cambios 
que están a provocar os gases de efecto 
invernadoiro que liberan as actividades humanas (ir en coche ao colexio, 
fabricar a roupa que levamos, etcé), non s· determinar§ o clima no que 
vivimos nós. Se non se reducen de forma inmediata as nosas emisións o 
quecemento que estamos a provocar durará séculos. 

 
ACTIVIDADE. Relaciona as seguintes cantidades de dióxido de carbono coa 
actividade humana que as produce. 

Conducir 1 km un coche  diesel     0,6-0,9 Kg 
Respiración durante un día dun humano    100 g  
Fabricar 100 folios de papel       1,5 Kg 

Queres ver máis exemplos? Páxinas como a seguinte permítenche calcular as 
emisións de dióxido de carbono de máis actividades http://arboliza.es/compensar- 
co2/calculo- co2.html 

 

 

 

 

 

 
 
 
 
Proxección da NASA de temperaturas no planeta se non freamos o quecemento (vermello corresponde a zonas máis cálidas) 

¶ Consecuencias socioeconómicas: Normalmente percibimos o cambio 
climático como algo afastado e borroso que non afecta de forma directa ás 
nosas vidas. Pero non é así. Xa se empezaron a producir efectos sobre as 
actividades humanas. E témese que estes aumenten nun futuro inmediato.  
 

o Alimentos. Se a temperatura segue aumentando, teremos dificultades 
para manter as producións agrícolas actuais. E iso implica fames 
negras e encarecementos dos custos dos alimentos básicos. Gran parte 
da poboación do planeta vivirá peor.  



  
 
  

 

 

ACTIVIDADE. É necesario concienciarnos. Deseñade un post para redes sociais 
cunha imaxe impresionante e un slogan pensados para concienciar á poboación. 
Antes de empezar, é interesante que leades a primeira parte do seguinte informe de 
Oxfam ( https://d1 tn3 vj7 xz9 fdh. cloudfront.net/ s3 fs- public/ file_ attachments/ mb- 
hot- hungry- food- climate- change-250314-é_1_0.pdf). 

o Espazos habitables. Evidentemente, unha subida do nivel do mar 
provocará a desaparición de zonas de costa tal como as coñecemos 
actualmente. Pero algúns lugares son especialmente vulnerables. Por 
exemplo, as illas Maldivas poderían directamente desaparecer 
mergulladas baixo o océano. 
 

o Economía.  Un gran cambio climático implica graves consecuencias 
económicas. Un panorama con menor produción de alimento e cada 
vez máis zonas con fenómenos meteorolóxicos extremos (secas, 
inundacións, etc.) non ofrecen unha contorna favorable para o progreso 
e o benestar.  
 

o Propagación de enfermidades. O clima actúa como barreira para 
algunhas enfermidades. Ao aumentar a temperatura, estas ñli¶asò que 
actúan como barreira desprázanse, aumentando as zonas onde poden 
vivir mosquitos ou outros axentes  transmisores. 
 

 
 
 
 
 
 
 
 
 
 
 
ACTIVIDADE. Un exemplo de propagación de enfermidades é a aparición de máis 
casos de Malaria nas zonas montañosas de Etiopía polo aumento de temperaturas. 
Agora os mosquitos transmisores poden vivir en zonas nas que antes non era posible. 
Elixe un dos seguintes casos e documéntate para crear un pequeno vídeo expoñendo 
o caso que estudaches.  
 

¶ Malaria  

¶ Dengue.  

¶ Febre amarela. 
 
QUE PODEMOS FACER? 

 
A nivel global expóñense distintas medidas para evitar no posible o quecemento do 
planeta. 

 
Mitigación. Como indica o nome, trátase de reducir as emisións de gases de efecto 
invernadoiro ou mellorar os sumidoiros destes gases. 

 



  
 
  

 

 

¶ Redución de emisións. Sen dúbida este é o camiño máis eficaz e rápido. 
Concienciarnos da importancia das nosas accións e cambiar os nosos hábitos 
de consumo. Só dese modo podemos diminuír as emisións. Tal como veremos 
no próximo desafío, o teu comportamento é importante para manter o planeta 
habitable e non deixar as xeracións futuras un mundo peor que o que 
atopamos nós. 

 

¶ Mellora de sumidoiros. Por sorte, na natureza existen mecanismos que 
ñsecuestranò da atmosfera gases de efecto invernadoiro.  

 
o Fotosíntese. As árbores son o mellor exemplo de sumidoiro. Coa  

fotosíntese fixan dióxido de carbono atmosférico e liberan osíxeno. As 
plantas  absorben cantidades enormes deste gas. Por exemplo, unha 
r¼a con dez  olmos, ñsecuestrar²aò ao d²a o CO2 xerado por 1320 
coches.  
 

o Océanos. Absorben practicamente o 50% do CO2 que se libera á 
atmosfera. As grandes masas de auga fixan grandes cantidades de 
CO2 que precipita ao fondo dos  océanos, e acaba formando parte das  
rocas  sedimentarias. Aínda que durante anos creuse que potenciando 
este efecto poderiamos limitar o cambio climático, hoxe sabemos que 
se os  océanos captan demasiados gases de efecto invernadoiro poden 
acidificarse. Isto implicaría a destrución de arrecifes de coral e de 
microorganismos que actúan na retención de CO2.   

 
ACTIVIDADE. Busca información na internet e 
indica se as seguintes afirmacións son certas ou 
falsas. 
 

¶ Un piñeiro pode absorber máis de 25.000 
quilos de CO2 ao ano. 

 

¶ Un km cadrado de bosque xera 100 
toneladas de osíxeno. 

 
 

¶ Cada segundo, ao redor de 300 toneladas 
de CO2 son absorbidas polo océano. 

 



  
 
  

 

 

 
Adaptación. Algunhas correntes de opinión - por sorte pouco influentes ï expoñen 
que a mellor opción é adaptarnos aos cambios que se vaian producindo.  
 
Estas ideas normalmente obvian que se non diminuímos as emisións de gases e o 
quecemento continúa, as condicións acabarán sendo superiores á nosa capacidade 
de adaptación. Isto está na liña das correntes negacionistas que se produciron durante 
moito tempo.  
 
Sen dúbida, é máis cómodo negar a existencia dun problema que afrontalo. Por sorte, 
hoxe ninguén nega xa as evidencias científicas.  
 
ACTIVIDADE. Le este fragmente dun artigo do xornal El Mundo de 2017 e logo 
contesta as preguntas.  

 



  
 
  

 

 

a. Quen era George W. Bush? 
b. Que opinión che merece que negase o cambio climático ata hai só uns 
anos? 
c. Que é o Protocolo de Kyoto? Se o descoñeces, busca información sobre el 
na internet. 

 
Enxeñería climática. Unha opción en aparencia futurista pero que están a investigar 
entidades como a NASA é a posibilidade de alterar o clima a vontade. Por sorte ou por 
desgraza, polo momento só son ideas pouco desenvolvidas. Pero quen sabe que nos 
deparará o futuro? 

 
ACTIVIDADE. Por grupos, realizade unha reflexión sobre o quecemento global que 
sofre o planeta e como podería afectar ao voso futuro. Posteriormente, organizade un 
debate na clase para expor os vosos distintos puntos de vista. 

